
ORDAINDUTAKOAREN ARABERAKO PENTSIOAK

Ordaindutakoaren araberako pentsioak dira Gizarte Segurantzari nahikoa kotizatu eta
gero edonork hartu ahal dituenak, edo kotizatu duena hiltzen denean kobratzen hasten
direnak.

ERRETIRO-PENTSIOA.

Kontzeptua eta motak
Gaur egun lau erretiro mota daude: Osoa, partziala, aurreratua, malgua eta .

Erretiro osoa. Erretiro-pentsioa jasotzeko baldintza orokorrak beterik, langileak
erabat uzten dio bere lan-jarduerari.

Erretiro partziala. Langileak Gizarte Segurantzaren sistemako erretiro-pentsioa
jasotzen du eta lanean jarraitzen du lanaldi partzialarekin. Hori egin dezakete, alde
batetik erretirorako adina izan eta txanda-kontraturik egin gabe pentsioa hartzeko
baldintzak betetzen dituzten langileek, eta bestetik, gainerako baldintzak bete arren
erretirorako adina ez izateagatik txanda-kontratuaren beharra dutenek.

Erretiro aurreratua. Bi multzo hauetako langileek har dezakete: 1) Inoren
konturako langileak, 60 urte dituztenak, Erregimen Orokorrean daudenak, inoren
konturako langileen Lan-mutualitateren batean 1967ko urtarrilaren la baino
lehenagotik sartuta daudenak. Alta emanda edo altarekin parekatutako egoeran ez
dauden langileei ezin zaie aukera hau aplikatu. 2) 61 urte dituzten langileak,
erretiroa eskatu baino 6 hilabete lehenagotik lana eskatzeko zerrendan izena emanda
daudenak, gutxienez 30 urtean kotizatu izana frogatzen dutenak (aparteko
soldatengatiko zati proportzionala kontuan hartu gabe), eta lanari nahitaez utzi behar
izan diotenak.

Bi kasuetan ere, badaude koefiziente murriztaileak.

Erretiro malgua. Gauzatu ondoren erretiro-pentsioa lanaldi partzialeko lan batekin
bateratzeko aukera ematen duena da erretiro malgua. Kasu horretan pentsioa
gutxitu egingo da, lanaldi osoko langile baten aldean pentsiodunak egiten duen
lanaldi-murrizketaren alderantzizko proportzioan.

Betekizunak:

* Gizarte Segurantzan afiliatuta egotea, alta emanda edo altarekin parekatutako
egoeran.

* Guztira 15 urtean kotizatu izana, eta erretiroaren kausa (lanari uztea edo, langilea
altarekin parekatutako egoeran badago, pentsioa eskatzea) gertatu aurreko hamabost
urteen barruan gutxienez bi urtean kotizatu izana.

* 65 urte eginda izatea eta lan-jarduerari uztea.

* Alta emanda edo altarekin parekatutako egoeran egon ez arren, erretirorako
eskubidea izan dezakete 65 urte eginda izan eta goian esandako epean kotizatu
dutenek.

* Lanaldi partzialarekin kontrataturiko langileen kotizazio-aldiak kalkulatzeko,
egindako lanordu arrunt eta osagarrien araberako kotizazioak bakarrik hartuko dira
kontuan. Kotizazio-egun teorikoen kopuru baliokidea honela aterako da:

Egindako lanorduen kopurua zati 5 egingo da, urteko lanorduak 1.826
izanda eguneko lanorduak 5 baitira.

Horrela kotizazio-egun teorikoen kopurua aterako da, eta 1,5
koefiziente biderkatzailea aplikatuko zaio. Emaitzako egun kopurua
erabiliko da gutxieneko kotizazio-aldiak eta kotizazio-urteen kopurua
zehazteko.

Oinarrizko datuak.

Erretiro-pentsioen kopurua: 287.788 (2008ko urtarrilaren 1ean).

Batez besteko pentsioaren zenbatekoa: 1.014,46 euro hilean (2008ko urtarrilaren
lean).

Gutxieneko pentsio 2008rako (euro/hilean):

* 65 urtekoa eta ezkontidea bere kargu: 658,75
* 65 urtekoa eta ez dauka ezkontidea bere kargu: 528,55
* 65 urtetik beherakoa eta ezkontidea bere kargu: 615,66
* 65 urtetik beherakoa eta ez dauka ezkontidea bere kargu: 492,50

EZINTASUN IRAUNKORRAGATIKO PENTSIOA.

Kontzeptua eta graduak.

Langileari ezintasun iraunkorra duela aitortzen zaio baldin eta, medikuak agindutako
tratamendua egin eta senda-agiria jaso ondoren, murrizpen anatomiko edo funtzional
larriak baditu, objektiboki zehaztu ahal direnak, ustez iraunkorrak, lanerako gaitasuna
gutxitu edo erabat deuseztatzen diotenak eta kasuan kasuko ezintasun gradua sortzen
diotenak.

Behin betiko ondorioak gertatuz gero, ez da beharrezkoa izango senda-agiria izan arte
itxarotea ezintasun iraunkorra baloratzeko.

Gertaera arruntek eragindako ezintasun iraunkorra duten langileek ez dute eskubiderik
izango ezintasun iraunkorragatiko prestazioak jasotzeko, baldin eta gertaeraren egunean
65 urte izan eta Gizarte Segurantzaren sistemako erretiro-pentsioa jasotzeko baldintzak
betetzen badituzte.

Ezintasun iraunkorra graduak 4 dira: Ohiko lanbiderako partziala, ohiko lanbiderako
0s0a, absolutua lan orotarako eta Baliaezintasun handia.

Betekizunak:

e Ezintasun iraunkor partzial edo osoarengatiko pentsioa jasotzeko, Gizarte
Segurantzan afiliatuta egotea, alta emanda edo altarekin parekatutako egoeran.

* Ezintasuna gaixotasun arrunt batek eragindakoa eta partziala izanez gero, 1.800

egun kotizatu izana ezintasun iraunkorraren jatorri den aldi baterako ezintasuna
amaitu aurreko 10 urtectan; aldi baterako ezintasunak iraun dezakeen 18 hilabeteak
konputatuko dira, agortu gabe egon zein ez.
Langileak gaixotasunagatiko baja hartzen duen egunean 21 urte baino gutxiago
baditu, kotizazio-aldia honela kalkulatuko da: langileak 16 urte bete zituenetik aldi
baterako ezintasunaren prozesua hasi arte igaro diren egunen erdiak gehi aldi
baterako ezintasunaren epe osoa.

* Ezintasuna gaixotasun arrunt batek eragindakoa eta osoa izanez gero, eta langileak

26 urte baino gutxiago baditu, 16 urte bete zituen egunetik ezintasuna eragin dion
gertaeraren eguna arte igarotako denboraren erdia kotizatu izana.
Langileak 26 urte eginda baditu, 20 urte bete zituen egunetik prestazioa dakarren
gertaeraren eguna arte igarotako denboraren laurdena kotizatu izana; beti ere, 5 urte
gutxienez. Gainera, gutxieneko kotizazio-aldi horren bostena prestazioa dakarren
gertaeraren aurreko 10 urteetan egindakoa izan behar da.

* Ezintasun iraunkor partzialaren edo osoaren kausa lan-istripua, bestelako istripua
edo lanbide-gaixotasuna bada, ez da beharrezkoa izango kotizatu izana.

* FErabateko ezintasun iraunkorragatiko edo baliaezintasun handiagatiko pentsioa
eman dadin, langilea alta emanda edo altarekin parekatutako egoeran badago,

ezintasun iraunkorra gaixotasun arrunt batek eragindakoa izanez gero, ezintasun
osoaren kasuan adinako kotizazio-aldia eduki behar da.

Aldiz, lan-istripuak, bestelako istripuak edo lanbide-gaixotasunak eragindakoa
izanez gero, ez da beharrezkoa kotizatu izana.

* FErabateko ezintasun iraunkorragatiko edo baliaezintasun handiagatiko pentsioa
eman dadin, langilea ez badago alta emanda edo altarekin parekatutako egoeran,
ezintasun iraunkorra gaixotasun arrunt batek edo lanez kanpoko istripu batek

eragindakoa izanez gero, 15 urteko kotizazio-aldia eduki behar da, eta horren
bostena, gutxienez, ezintasuna eragin duen gertaeraren aurreko 10 urteen barruan.

Oinarrizko datuak.

Ezintasun iraunkorragatiko pentsioen kopurua: 44.367 (2008ko urtarrilaren 1ean).

Batez besteko pentsioaren zenbatekoa: 1.027,64 euro hilean (2008ko urtarrilaren
lean).

Gutxieneko pentsio 2008rako (euro/hilean):

* Baliaezintasun handia eta ezkontidea bere kargu: 988,13
* Baliaezintasun handia eta ez dauka ezkontidea bere kargu: 792,83
* Erabateko baliaezintasuna edo 65 urtekoa eta ezkontidea bere kargu: 658,75
* FErabateko baliaezintasuna edo 65 urtekoa eta ez dauka ezkontidea

bere kargu: 528,55
¢ Guztizko baliaezintasuna, 60 cta 64 urte bitartekoa, ezkontidea

bere kargu: 615,66
¢ Guztizko baliaezintasuna, 60 ecta 64 urte bitartekoa, eta ez dauka

ezkontidea bere kargu: 492,50

ALARGUNTZA-PENTSIOA.

Kontzeptua eta onuradunak.

Heriotzaren eta bizirik irautearen ziozko babesen multzokoa da. Langilea hiltzen
denerako ezarritako prestazioa da, eta ez du loturarik heriotzaren kausarekin.

Onuradun izan daitezke hildakoaren ezkontidea, harengandik banandu edo
dibortziatutako ezkontide ohia, eta epai bidez deuseztaturiko ezkontzako kide ohia,
gaitzustez ezkondu izana egotzi ez bazaio.

Edozein eratako giza hilketako edo lesioetako dolozko delitua egiteagatik epai irmoz
kondenatuak izan direnek, delituaren biktimak haien ezkontideak edo ezkontide ohiak
izan badira, biktimarengatik legokiekeen alarguntza-pentsioaren onuradunak izateari
utziko liokete, bien arteko adiskidetzerik izan ez bada.

Bateragarritasuna.

Alarguntza-pentsioa bateragarria da onuradunaren edozein lan-errentarekin eta
jasotzeko eskubidea duen erretiroko edo ezintasun iraunkorreko pentsioarekin.

Pentsio-sortzailea altan edo altarekin parekatutako egoeran ez badago, alarguntza-
pentsioa bateraezina izango da beste alarguntza-pentsio bat jasotzearekin, Gizarte
Segurantzako edozein araubidetan, araubide bakoitzean egiaztatutako kotizazioak
gutxienez hamabost urtetan gainjartzen diren kasuetan izan ezik.

Alarguntza-pentsioa bateragarria izango da Zahartzaro eta Ezintasunerako Nahitaezko
Aseguruarenarekin  (SOVI), bi pentsioen batura 65 urteko edo gehiagoko
onuradunentzako unean uneko gutxieneko alarguntza-pentsioaren halako bi baino
gehiago ez bada. Kopuru hori gaindituz gero, SOVIren pentsioa murriztuko da,
aipatutako muga ez gainditzeko beharrezko zenbatekoan.

2007. urtean kopurua hau litzateke: 6.905,08 x 2 =13.810,16 euro.

Ezkontza berriaren ondorioz alarguntza-pentsiodunak pentsioa galdu ez badu, ezkontide
berriaren heriotzagatik sortu litekeen alarguntza-pentsio berria bateraezina izango da

aurretik jasotzen ari zen/ziren alarguntza-pentsioarekin/pentsioekin, eta interesdunak
horietako bat aukeratu beharko du.

Oinarrizko datuak.

Alarguntza-pentsioen kopurua: 127.758 (2008ko urtarrilaren 1ean).

Batez besteko pentsioaren zenbatekoa: 623,93 euro hilean (2008ko urtarrilaren 1ean).

Gutxieneko pentsio 2008rako (euro/hilean):

* 65 urte, familia-kargak edo baliaezintasuna eta 65 urte edo gehiago: 528,55

e 60 eta 64 urte bitarte: 492,50

e 60 urte baino txikiagoa: 393,02
UMEZURTZEN PENTSIOA.

Kontzeptua eta onuradunak.

Heriotzaren eta bizirik irautearen ziozko babesen multzokoa da. Langilea hiltzen
denerako ezarritako prestazioa da, eta ez du loturarik heriotzaren kausarekin.

Hauek dira onuradunak:

Kausatzailearen 18 wurtetik beherako seme-alabak, eta erabateko ezintasun
iraunkorra edo baliaezintasun handia duten seme-alaba zaharragoak, seme-
alabatasuna dela ere.

22 urtetik beherako seme-alabak edo, bi gurasoak hilda badaude, 24 urtetik
beherakoak, diru-sarrerarik ez badute edo lanbide arteko gutxieneko soldataren
urteko zenbatekoaren %75a baino diru-sarrera txikiagoak badituzte.

Alargunak kausatzailearekin ezkondu aurretik izandako seme-alabak ere
onuradunak izango dira, baldintza orokorrez gainera honako hauek betetzen badira:
kausatzailea hil baino bi urte lehenagotik harekin ezkonduta egotea alargun geratu
dena; honen seme-alabak haiekin eta haien pentzura bizi izana, Gizarte
Segurantzaren beste pentsio baterako eskubiderik ez izatea, eta legeria zibilaren
arabera mantenua emateko ahalbidea eta betebeharra duen beste seniderik ez izatea.

Edozein eratako giza hilketako edo lesioetako dolozko delitua egiteagatik epai
irmoz kondenatuak izan direnek ez dute inola ere jasoko haien seme-alabek
jasotzeko eskubidea duten zurztasun-pentsiorik, delituaren biktima haien
ezkontidea edo ezkontide ohia izan bada edo pareko harreman afektiboa izan badu
berarekin —nahiz eta elkarrekin bizi ez—, bien arteko adiskidetzea dagoen
kasuetan izan ezik.

Eskubidearen amaiera.

Onuradunek pentsio hau kobratzeari utziko diote kasu bakoitzean ezarritako adinera
heltzean, salbu eta erabateko ezintasun iraunkorra edo baliaezintasun handia dutenek.
Zurtzak gutxieneko soldataren %75etik gorako diru-sarrerak ez baditu, pentsio hau
kobratzen jarraituko du 22 edo 24 urte egin arte, kasuan kasukoa. Halaber, pentsio hau

jasotzeko eskubidea amaituko da pentsioaren kausa den ezintasuna amaitzen bada,
pentsioduna ezkondu, adopzioa edo hiltzen bada edo istripuan desagertutako langilea

bizirik agertzen bada.

Oinarrizko datuak.

Umezurtzen pentsioen kopurua: 12.635 (2008ko urtarrilaren 1ean).

Batez besteko pentsioaren zenbatekoa: 373,96 euro hilean (2008ko urtarrilaren 1ean).

Gutxieneko pentsioa 2008rako (euro/hilean):

¢ Onuradun bakoitzeko: 170,02
e Erabateko zurztasuna

0 Onuradun bakarra: 563,04

0 Zenbait onuradun (Kopurua: K): 170,02 + 393,02 / K
e 18 urtetik beherako onuraduna, %65¢ko baliaezintasuna

edo handiagoa duena: 334,82

FAMILIARTEKOEN ALDEKO PENTSIOA.

Onuradunak.
Hauek izango dira pentsioaren onuradunak:

» Kausatzailearen ilobak eta neba-arrebak, guraso biak hilda badituzte eta kausatzailea
hiltzen den egunean 18 urte baino gutxiago badituzte, edo zaharragoak izanik ere
erabateko ezintasun iraunkorra edo baliaezintasun handia badute.

* 22 urte baino gutxiago dituztenak ere bai, batere diru-sarrerarik ez badute edo haien
diru-sarrerak lanbide arteko gutxieneko soldataren urteko zenbatekoaren %75etik
gorakoak ez badira.

» Kausatzailearen ama eta amona alargunak, edo ezkongabeak, edo ezkonduak,
senarra 60 urtetik gorakoa edo lanerako ezindua badute, edo epai bidez bananduak
edo dibortziatuak.

* Aita eta aitonak, gutxienez 60 urte badituzte edo zernahi lanetarako ezinduak
badaude.

* Erretiro-pentsioa edo  ezintasun iraunkorragatiko pentsioa (biak ere
ordaindutakoaren araberakoak) izan dutenen seme-alabak eta neba-arrebak, eta
heriotza egunean erretiro-pentsiorako eskubidea jasotzeko baldintzak betetzen
zituzten langileen 45 urtetik gorako seme-alaba eta neba-arreba ezkongabe, alargun,
epai bidez banandu edo dibortziatuak, kausatzailea zaintzen luzaroan aritu direla
frogatzen badute, baldintza orokorrak betetzeaz gainera.

Betekizunak:

Kausatzailea hil aurretik harekin eta haren pentzura bizi izana bi urte baino lehenagotik,
beste pentsio publiko baterako eskubiderik ez izatea, urteko diru-sarrerak lanbide arteko
gutxieneko soldataren urteko zenbatekoa baino handiagoak ez izatea, eta legeria

zibilaren arabera mantenu emateko ahalbidea eta betebeharra duen beste seniderik ez
izatea.

Oinarrizko datuak.

Familiartekoen aldeko pentsioen kopurua: 2.955 (2008ko urtarrilaren 1ean).
Batez besteko pentsioaren zenbatekoa: 507,29 euro hilean (2008ko urtarrilaren 1ean).

Gutxieneko pentsioa 2008rako (euro/hilean):

e Onuradun bakoitzeko: 170,02
* Ez badago alargun, ezta umezurtz pentsiodunik ere.
0 Onuradun bakarra, 65 urtekoa: 411,34

0 Onuradun bakarra, 65 urtetik beherakoa: 387,31
0 Zenbait onuradun (K): 170,02 +233,2 /K

SOVI (Zahartasun eta Baliaezintasuneko Nahitaezko Sorospena)

Kontzeptua eta onuradunak.

Hauek dira pentsioa jasotzeko baldintzak: 1940 eta 1966 bitartean SOVIri kotizatu izana
1.800 egun edo 1940 aurretik Langileen Erretirorako Erregimenean afiliatuta egon
izana; Gizarte Segurantzaren sistemako erregimenetan edo integratzeko dauden
erakunde eta sektoreen erregimenetan beste inongo pentsiotarako eskubiderik ez izatea;
65 urte eginda izatea, edo 60 urte, ezintasun iraunkorra nahiz osoa dutenek, lan-
istripuaren edo lanbide-gaixotasunaren ondorio ez dena, Estatuak edo Gizarte
Segurantzak ematen duen beste edozeinekin —pertsona horiek jaso ditzaketen
alarguntza-pentsioak izan ezik— bateragarria den pentsio hori jasotzeko eskubidea
izango dute.

Oinarrizko datuak.

Gehieneko pentsioaren zenbatekoa: 356,20 euro hilean (pentsioaren gehieneko
zenbatekoa 2008. urtean).

ORDAINDUTAKOAREN ARABERAKOAK EZ DIREN
PENTSIOAK

Ordaindutakoaren araberakoak ez diren pentsioak Gizarte Segurantzarako kotizatu ez
duten herritarrei ematen zaizkie, edo ordaindutakoaren araberako pentsiorako eskubidea
izateko behar beste kotizatu ez dutenei, beti ere nahiko baliabide ez badute.

ERRETIRO-PENTSIOA.

Kontzeptua eta onuradunak.

Espainiako herritarrek eta  Espainian legezko egoitza duten atzerritarrek
ordaindutakoaren araberakoa ez den erretiro-pentsioa jaso dezakete baldintza
hauek betez gero: 65 urtetik gorakoa izatea, beharrean egotea eta bizitzeko nahiko
baliabide ekonomiko ez izatea. Berdin dio inoiz kotizatu ez badute edo lanbide-
jarduerak direla-eta ordaindutakoaren araberako prestazioak lortzeko behar beste
kotizatu ez badute.



Betekizunak:

* 65 urte eginda izatea.
* Espainiako lurraldean izatea legezko egoitza eta 16 urte zituenetik gutxienez
10 urtean hala egon izana eta haietako bi, gainera, jarraituak edo eskabidea

egin aurre-aurrekoak izatea. Europarren kasuan, Europar Batasuneko
herrialdeetan egoitza izandako aldi guztiak kontuan hartuko dira.

¢ Nahikoa errenta edo diru-sarrerarik ez izatea.

Oinarrizko datuak.

Ordaindutakoaren araberakoak ez diren pentsioen gehieneko zenbatekoak urtero
ezartzen dira Estatu osorako.

2008. urtean, ordaindutakoaren araberakoa ez den erretiro-pentsioaren gehieneko
zenbatekoa hilean 328,44 euro da.

Erretiro-pentsioen kopurua: 4.363 (2007ko abenduaren 31n).

Batez besteko pentsioaren zenbatekoa: 285,7 euro hilean (2007ko abenduaren 31n).

BALIAEZINTASUNEKO PENTSIOA.

Kontzeptua eta onuradunak.

Ordaindutakoaren araberakoa ez den baliaezintasuneko pentsioa jaso dezakete
Espainiako herritarrek eta Espainian legezko egoitza duten atzerritarrek, urritasun fisiko
nahiz psikikoren bat badute, jaiotzetikoa edo ez, ustez iraunkorra, eta gaitasun fisikoa,
psikikoa edo sentimenezkoa deuseztatzen edo aldatzen diena.

Betekizunak:
* 18 urte baino gehiago eta 65 urte baino gutxiago izatea.
* Espainiako lurraldean izatea legezko egoitza eta gutxienez 5 urtean hala
egon izana, eta urte horietako 2, gainera, jarraituak eta pentsiorako eskabidea
egin aurre-aurrekoak izatea. Europarren kasuan, Europar Batasuneko

herrialdeetan egoitza izandako aldi guztiak kontuan hartuko dira.

* Minusbalioa edo gaixotasun kronikoa izatea, gutxienez ehuneko 65eko
graduan.

e Nahikoa errenta edo diru-sarrerarik ez izatea.



e Pentsio honen onuradunek, inork kontrataturik edo euren kontura lanean
jardun ondoren kontratua amaitzen zaienean edo lan-jarduerari uzten
diotenean, besterik gabe pentsioa jasotzeko eskubidea berreskuratuko dute.
Errenten urteko konputuan, ez zaizkie kontuan hartuko inork kontrataturik
edo euren kabuz lan eginez lortutako errentak, kontratua amaitzen zaien edo
lan-jarduerari uzten dioten ekitaldi ekonomikoan lortuak alegia.

Oinarrizko datuak.

2008. wurtean, ordaindutakoaren araberakoa ez den pentsio honen gehieneko
zenbatekoa hilean 328,44 euro da, baliaezintasunaren gradua gutxienez %65 denean.
Gainera, %50eko osagarria ematen zaie %75 edo gehiagoko baliaezintasuneko pentsioa
dutenei, inoren laguntzaren beharra badute.

Baliaezintasuneko pentsioen kopurua: 5.379 (2007ko abenduaren 31n).

Batez besteko pentsioaren zenbatekoa: 317,4 euro hilean (2007ko abenduaren 31n).

ARDURAPEKO SEME-ALABA BAKOITZEKO PRESTAZIOA.

Kontzeptua.

Ordainketa bakarreko diru-prestazioak dira. Hirugarren seme-alaba eta hurrengoak
jaiotzen, edo adopzioa, direnean eta erditze bateko haurrak bat baino gehiago direnean
prestazio hauek ematen zaizkie Espainiako herritarrei eta Espainian legezko egoitza

duten atzerritarrei. Beti ere, ardurapeko seme-alaba horiek ere Espainiako legezko
egoiliarrak izan behar dira, edo egoiliar izateko eskubidea dutenak.

Oinarrizko datuak.

Gehienezko pentsioa 2008rako (euro/hilean):

* Semea edo alaba edo familia-harreran hartutako 18 urtetik

beherakoa ezindua ez dena: 24,25
* Semea edo alaba edo familia-harreran hartutako 18 urtetik

beherakoa eta %33ko baliaezintasuna edo handiagoa: 83,33
* Semea edo alaba 18 urtekoa edo gehiagokoa eta baliaezintasuna

%65ekoa edo handiagoa: 328,44

* Semea edo alaba 18 urtekoa edo gehiagokoa eta baliaezintasuna
%75ekoa edo handiagoa eta egunero ezinbestekoak diren
jarduerak egiteko beste baten laguntza behar duena: 492,66



ORDAINDUTAKOAREN ARABERAKOAK EZ DIREN
PRESTAZIOAK

Minusbaliatuak Gizarteratzeko Legean (LISMI) ezarritako prestazio-sistema berezia
383/1984 Errege-dekretuaren bidez garatu zen. Sistema horretan hainbat diru-prestazio
ezarri dira ezgaitasunen bat izanik lan-jarduerarik egiten ez duten pertsonak babesteko,
Gizarte Segurantzaren aplikazio-eremutik kanpo daudelako.

LISMI (Minusbaliatuak Gizarteratzeko Legea)

SGIM (Gutxieneko Diru-sarrerak Bermatzeko Sorospena)
SATP (Inoren Laguntza Izateko Sorospena)

Kontzeptua eta onuradunak.

Gutxieneko Diru-sarrerak Bermatzeko Sorospena (SGIM) eta Inoren Laguntza
Izateko Sorospena (SATP) kendu egin ziren 1/1994 Legegintzako Errege-dekretuaren
hamaikagarren xedapen iragankorraren bitartez, baina ordura arteko onuradunen
eskubideak bere hartan dirau, lege arautzaile berezietan ezarritako moduan eta
baldintzekin. Hautatu egin daiteke sorospen horien titularra izatea edo ordaindutakoaren
araberakoa ez den pentsioa hartzea (baliaezintasuneko pentsioa, erretiro-pentsioa,
ardurapeko seme-alaba minusbaliatuagatiko pentsioa), beti ere pentsio horiek
eskuratzeko baldintzak betetzen badira.

SMGT (Mugikortasunerako Sorospena eta Garraio-gastuengatiko Kalte-ordaina)

Kontzeptua eta onuradunak.
Mugikortasunerako Sorospena eta Garraio-gastuengatiko Kalte-ordaina deritzona
aldiroko prestazioa da. Garraiobide kolektiboak erabiltzeko eragozpen handiak dituzten

minusbaliatuek ohiko bizilekutik kanpo egiten dituzten joan-etorrien gastuei aurre
egiteko ematen da.

Oinarrizko datuak.

Gehienezko pentsioa 2008rako (euro/hilean):

¢ QGutxieneko diru-sarrerak bermatzeko subsidioa: 149,86
* Hirugarren lagunari laguntzeko subsidioa: 58,45
*  Mugikortasun eta garraio-subsidioa: 56,14



GIZARTE-ONGIZATEKO FONDOKQO PENTSIOAK (Laguntza-
pentsioak)

Gaixotasun- edo zahartasun-pentsioak

Kontzeptua eta onuradunak.
Gizarte-ongizateko Fondoko pentsioak aldiroko diru-prestazioak dira, mantenu gisa
ematen dira eta haien helburua da baliabide ekonomikoak ematea zaharrak edo

ezgaituak izateagatik lanik egiterik ez duten pertsonei, bizitzako oinarrizko beharrizanak
asetzeko bestelako diru-sarrerarik ez badute.

Oinarrizko datuak.

Gehienezko pentsioa 2008rako (euro/hilean):

Zahar eta ezinduentzako pentsioak: 149,86

BESTE PRESTAZIO BATZUK

Diru-prestazioak dira. Harreman pertsonaletan, gizartean eta lan-munduan bazterketarik
izan ez dadin ematen dira, eta halaber, euren kabuz bizitzeko behar beste baliabide ez
dutenei gizarteratzen laguntzeko.



PENTSIO OSAGARRIAK

PLAN OSAGARRIAK.

Kontzeptua.

Pentsio osagarriak: prestazio hauek ez dira publikoak; askatasunez eta borondatez
sortzen dira, ordaindutakoaren araberako pentsioen osagarri, eta aurrezki pribatuez
osatzen dira. Lan-sistemakoak, elkarte-sistemakoak edo banakakoak izan daitezke:
lehenengoak negoziazio kolektiboaren bidez eratzen dira; bigarrenak lanbide-elkargo,
elkarte eta sindikatuek eratzen dituzte, eta hirugarrenak norbanakoen aurrezkiez osatzen
dira. Inoiz ere ez dira Sistema Publikoaren ordezkoak. Kapitalizazioaren metodoa
erabiltzen dute; Sistema Publikoak, aldiz, banaketaren metodoa erabiltzen du.

Tresnak:

* Borondatezko Gizarte-aurreikuspeneko Erakundeak. BGAE

Erakunde hauek ez dute irabazteko asmorik, eta azken helburua hauxe dute:
bazkideak babestea euren bizitza, baliabideak edota jarduera arriskuan jar
ditzaketen gertakizunetatik. Euskal Autonomia Erkidegoak erakunde hauen gaineko
eskumen osoa du; beraz, arau autonomikoak dituzte: esparru substantiboan, Eusko
Legebiltzarraren arauak (urriaren 27ko 25/1983 Legea) eta Eusko Jaurlaritzarenak
(otsailaren 20ko 87/1984 Dekretua); zerga-esparruan, hainbat foru arau, hiru foru
ogasunek emandakoak.

Ezaugarriak:

Erakunde horiek eta beste sistema osagarriak bereizten dituzten ezaugarriak
ondokoak dira:

1. Gizarte-aurreikuspeneko helburu jakin bat dute, eta horrek gizarte-
gertakizunen aurkako babesa dakar.

2. Alderdien interesak ez dira kontrajarriak, elkartzearen eta mutualitatearen
bitartez koordinatuak baizik. Helburu bakar bat edukitzeak dakarren
bateratze horretarako, elkartasun maila handia behar da.

3. Bazkideen sarrerarako ez dago mugarik, erakundearen helburuen arabera
ezarritakoak salbu.

4. Bazkideek eskubide eta betebehar berdinak dituzte egindako ekarpenei
dagokienez. Horrek, gobernu-organoen egitura eta osaera demokratikoak
izateko beharrarekin batera, benetako auto-kudeaketa sortzen du. Gizarte
Aurreikuspeneko Erakundearen ibilbidean langileek duten esku hartzeari
esker, partaidetza handiagoaz gainera, kudeaketa hobea lortzen da, horri
dagozkion gastuen murrizketaz gainera.



5. Ez erakundeak ez haren ordezkariek ez dute irabazi asmorik. Ezaugarri
berezi horiei esker, Euskal Autonomia Erkidegoko Borondatezko Gizarte
Aurreikuspeneko Erakundeak (BASE) erakunde egoki eta eraginkor gisa
eratu dira gizarte-aurreikuspen osagarria garatzeko; izan ere, gai dira
herritarren oinarrizko beharrizan zehatzak asetzeko.

Ezaugarri horiei esker, BASEak aurreikuspenerako tresna erraz eta malgu bihurtu dira,
eta gai dira Euskadiko herritarrek aurreikuspenari buruz egiten dituzten proposamenei
erantzun egokia emateko.

Prestazioak:

Beren estatutuetan ezarritakoarekin bat etorrita, aurreikuspen sozialeko erakundeek
badute pentsioak ematerik baldin eta honako kontingentziak gertatzen badira:

a) Erretiroa.

b) Heriotza.

¢) Ezintasun iraunkorra.

d) Iraupen luzeko langabezia.
e) Gaixoaldi larria.

Halaber, honako prestazio hauek eman ditzakete:

a) Osasun laguntza, ebakuntzak eta egonaldiak osasun zentroetan.

b) Aldi baterako ezintasuna.

¢) Ehorzketa.

d) Mendekotasuna.

e) Bazkide osoen ondasunetan izandako kalteentzako ordainak, baldin eta
etxebizitza, etxeko arrecoa, lanabesak, abereak edo mutualisten beste edozein
ondasun motakoak badira eta ondasunok

a) bazkide osoaren lan-jardun edo lanbide jarduerarekin lotura badute.

f) Gizarte aurreikuspenarekin zerikusia duten beste batzuk.

* Pentsio-planak eta —funtsak.

Pentsio-planak borondatezko aurreikuspeneko sistemak dira, Gizarte Segurantzako
sistema publikoaren osagarriak. Pentsio-planetako partaide edo onuradunek prestazioak
jasotzen dituzte erretiroa hartzen dutenean eta legez onartutako beste egoera batzuetan.
Hortaz, pentsio-planetako prestazioak inoiz ere ez dira Gizarte Segurantzaren kasuan
kasuko erregimeneko prestazioen ordezkoak. Estatuak haien gaineko eskumen osoa du.
Azaroaren 29ko 1/2002 LEGEGINTZAKO ERREGE-DEKRETUAK arautzen ditu;
hain zuzen ere, dekretu horren bidez Pentsio Plan eta Funtsak Arautzeko Legearen testu
betegina onetsi da.



